
შემაჯამებელი
მიმოხილვა

სახელმწიფო აუდიტის სამსახურმა ჩაატარა აჭარის ავტონომიური რესპუბლიკის
ფინანსთა და ეკონომიკის სამინისტროს საქვეუწყებო დაწესებულება -
საავტომობილო გზების დეპარტამენტის 2020-2021 წლების საქმიანობის
შესაბამისობის აუდიტი.
აუდიტის შედეგად გამოვლინდა შემდეგი ნაკლოვანებები:

ბიუჯეტის შესრულების
მდგომარეობა

2020 – 2021 წლების ბიუჯეტის შესრულების ნაკლოვანებები
დეპარტამენტს 2020-2021 წლებში ჯამურად ბიუჯეტიდან აუთვისებელი დარჩა
12,231,675 ლარი. ცალკეულ შემთხვევებში ვერ იქნა უზრუნველყოფილი
ბიუჯეტის დროული დაზუსტება და თანხის სხვა პროექტებზე გადანაწილება,
ასევე სახელმწიფო შესყიდვების სწორი დაგეგმვა, რაც მიუთითებს ფინანსური
რესურსების არაეფექტიან მართვასა და პროექტების დაგეგმვის ხარვეზებზე.

შრომის ანაზღაურება შრომის ანაზღაურებაში არსებული დარღვევები
დეპარტამენტის მიერ შრომის ანაზღაურების სახით გადახდილი თანხებიდან
5,680 ლარის 13 ტრანზაქცია თაღლითობის რისკის შემცველია და მიუთითებს
შესაბამისი პასუხისმგებელი პირების მხრიდან არამართლზომიერი ქმედების
რისკებზე.

სახელმწიფო შესყიდვები არათანაბარი კონკურენციის პირობებში განხორციელებული შესყიდვები
პრეტენდენტთა შერჩევის ეტაპზე არსებული ხარვეზების მიუხედავად
დეპარტამენტმა გააფორმა, ჯამში, 987,535 ლარის ღირებულების სამი
ხელშეკრულება. სახელმწიფო შესყიდვების განხორციელებისას სატენდერო
დოკუმენტაციაში დაუსაბუთებელი მოთხოვნების არსებობა წარმოშობს
შესყიდვის კონკრეტულ პრეტენდენტებზე მისადაგების და საბიუჯეტო
სახსრების არაეფექტიანი ხარჯვის რისკებს.

საპროექტო-სახარჯთაღრიცხვო დოკუმენტაციის შესყიდვის და შესრულების
ხარვეზები
ინფრასტრუქტურული სამუშაოების საპროექტო-სახარჯთაღრიცხვო
დოკუმენტაციის მიღების ეტაპზე სათანადოდ არ განხორციელდა ინსპექტირება,
რის შედეგადაც მიღებულ იქნა ხარვეზიანი პროექტები. ამასთანავე,
დაუზუსტებელი საპროექტო დავალება და ხელშეკრულებაში სათანადო
ცვლილებების გარეშე საქმიანობის წარმართვა არ შეესაბამება ტენდერით და
ხელშეკრულებით განსაზღვრულ პირობებს.

ინფრასტრუქტურული სამუშაოების შესრულებაში არსებული ნაკლოვანებები
წარმოდგენილი დოკუმენტაციით 90,936 ლარის ღირებულების სამუშაოების
შესრულება ვერ დგინდება, მათ შორის ასფალტბეტონის და გრუნტის ნაყარში
გატანის სამუშაოებზე, მიუხედავად ამისა, შემსყიდველის მიერ
დადასტურებულია სამუშაოები და გადახდილია თანხა. შედეგად, აუდიტის
ჯგუფმა ვერ მიიღო რწმუნება რამდენად შეესაბამება შემსყიდველის მიერ
დადასტურებული სამუშაოები რეალურ შესრულებას.

ქვეკონტრაქტორის მიერ შესრულებული სამუშაოს ნაკლოვანება
დეპარტამენტის მიერ სახელმწიფო შესყიდვების შესახებ ხელშეკრულებებზე
არასათანადო კონტროლის შედეგად, ხელშეკრულების დარღვევით, სამუშაოებს
აწარმოებდა ქვეკონტრაქტორი, რამაც განაპირობა, ჯამში, 1,748,112 ლარის
ღირებულების ინფრასტრუქტურული პროექტების დაგვიანებით შესრულება.

ტრანსპორტის ხარჯები მძიმე ტექნიკის ტექმომსახურებაში არსებული ნაკლოვანებები
დეპარტამენტში არსებული შიდა კონტროლის სისუსტის შედეგად, მძიმე
ტექნიკის მომსახურების ხელშეკრულების შესრულებაში დაშვებულ იქნა
უზუსტობანი, რის გამოც ბიუჯეტიდან ზედმეტად იქნა გადახდილი 7,363 ლარი.

რეკომენდაციები რეკომენდაცია N1. დეპარტამენტმა ფინანსური რესურსების რაციონალური
მართვის უზრუნველყოფის მიზნით, დანერგოს კონტროლის მექანიზმები, რაც
ხელს შეუწყობს ინფრასტრუქტურული პროექტების სწორ დაგეგმვას და
განხორციელებას, ასევე საჭიროების შემთხვევაში − ბიუჯეტით
გათვალისწინებული ასიგნებების დროულად დაზუსტებას.

რეკომენდაცია N2. დეპარტამენტმა შექმნას ისეთი შიდა კონტროლის სისტემის
მექანიზმები, რომლებიც ხელს შეუწყობს საბიუჯეტო სახსრების მიზნობრივ
განკარგვას და უზრუნველყოფს სახელმწიფო ფინანსების დაცვას, ხოლო
თაღლითობის არსებობის შემთხვევაში − მის სწრაფ გამოვლენას და რეაგირებას.

რეკომენდაცია N3. დეპარტამენტის ხელმძღვანელობამ შეიმუშაოს კონტროლის
ისეთი მექანიზმები, რომლებიც ხელს შეუწყობს კონკურენტუნარიანი
ტენდერების ჩატარებას, სატენდერო წინადადებების სათანადოდ შედგენას და
გამორიცხავს შესყიდვების კონკრეტულ პრეტენდენტებზე მისადაგებას.
ამასთანავე, დეპარტამენტმა გამოიკვლიოს კონკურენციის შეზღუდვის
გამომწვევი მიზეზები და გაატაროს კანონმდებლობით გათვალისწინებული
ღონისძიებები.

რეკომენდაცია N4. დეპარტამენტმა დანერგოს ისეთი კონტროლის მექანიზმები,
რომლებიც უზრუნველყოფს საპროექტო-სახარჯთაღრიცხვო დოკუმენტაციის
შესყიდვის ხელშეკრულების შესრულებაზე სათანადო მონიტორინგს.
აღნიშნული ხელს შეუწყობს სამუშაოების უკეთ წარმოებას და მინიმუმამდე
შეამცირებს ხარვეზებით შედგენილი პროექტების მიღებას.

რეკომენდაცია N5. დეპარტამენტმა ინფრასტრუქტურული პროექტების
სამართავად გააძლიეროს კონტროლის მექანიზმი, რომლითაც
უზრუნველყოფილი იქნება რეალურად შესრულებული სამუშაოს
დადასტურება. ამასთანავე, დეპარტამენტმა კომპეტენციის ფარგლებში,
გამოიკვლიოს შესრულების დოკუმენტაციასა და ზედნადებებს შორის
არსებული შეუსაბამობები და გაატაროს შესაბამისი ღონისძიებები.

რეკომენდაცია N6. დეპარტამენტმა შეიმუშაოს ისეთი შიდა კონტროლის სისტემა,
რომელიც უზრუნველყოფს ხელშეკრულების პირობების დარღვევით
ქვეკონტრაქტორის საქმიანობას, რაც უზრუნველყოფს ინფრასტრუქტურული
პროექტების დროულ და ხარისხიან შესრულებას.

რეკომენდაცია N7. დეპარტამენტმა შეიმუშაოს და დანერგოს ისეთი კონტროლის
მექანიზმი, რომელიც უზრუნველყოფს ტექნიკის მომსახურების პროცესის
წარმართვას ხელშეკრულებით გათვალისწინებული მოთხოვნების შესაბმისად,
რათა თავიდან იქნეს არიდებული საბიუჯეტო სახსრების ზედმეტი ხარჯვა.

1. შესავალი

ხელმძღვანელობის
პასუხისმგებლობა

აჭარის ავტონომიური რესპუბლიკის ფინანსთა და ეკონომიკის სამინისტროს
საქვეუწყებო დაწესებულება - საავტომობილო გზების დეპარტამენტის
ხელმძღვანელობა პასუხისმგებელია განხორციელებული საქმიანობის მოქმედი
კანონმდებლობით და სხვა მარეგულირებელი ნორმებით განსაზღვრულ
მოთხოვნებთან შესაბამისობაზე, ასევე, აუდიტის მიზნებიდან გამომდინარე,
სახელმწიფო აუდიტის სამსახურისთვის მოწოდებული ინფორმაციის
სისრულესა და სისწორეზე. ხელმძღვანელობის პასუხისმგებლობა მოიცავს
შიდა კონტროლის სისტემის შემუშავებას, დანერგვასა და შენარჩუნებას, რაც
საჭიროა საფინანსო-ეკონომიკური საქმიანობის პროცესის იმგვარი
წარმართვისათვის, რომელიც არ შეიცავს შეცდომით ან განზრახ
არამართლზომიერი ქმედებით (თაღლითობით) გამოწვეულ არსებით
კანონშეუსაბამობებს.

აუდიტორის
პასუხისმგებლობა

აუდიტორი პასუხისმგებელია აუდიტის ანგარიშში ასახული გარემოებების
სისწორეზე. აუდიტი წარიმართა უმაღლესი აუდიტორული ორგანოების
საერთაშორისო სტანდარტის (ISSAI 4000-4899) შესაბამისად.

აღნიშნული სტანდარტით მოითხოვება, რომ აუდიტორის სამუშაო
შეესაბამებოდეს ეთიკის ნორმებს და ითვალისწინებს აუდიტის იმგვარად
დაგეგმვასა და ჩატარებას, რომ მოპოვებულ იქნეს საკმარისი და შესაფერისი
აუდიტორული მტკიცებულებები იმის შესახებ − აჭარის ავტონომიური
რესპუბლიკის ფინანსთა და ეკონომიკის სამინისტროს საქვეუწყებო
დაწესებულება - საავტომობილო გზების დეპარტამენტის საქმიანობა შეიცავს
თუ არა მოქმედ საკანონმდებლო და სხვა მარეგულირებელ ნორმებთან
არსებითი შეუსაბამობის ფაქტებს.

აუდიტის ანგარიში არ წარმოადგენს საქმიანობის კანონმდებლობასთან
სრულად შესაბამისობის გარანტიას. აუდიტის პროცესის თანდაყოლილი
შეზღუდვების გამო, აუდიტის მსვლელობისას არსებობს რისკი, რომ
გარკვეული შეუსაბამობები დარჩეს შეუმჩნეველი, იმის მიუხედავად, რომ
აუდიტი დაიგეგმა და შესრულდა საერთაშორისო სტანდარტების შესაბამისად.

აუდიტი წარიმართა აუდიტორების პროფესიულ მსჯელობაზე დაყრდნობით,
დასაბუთებული რწმუნების მისაღებად, რაც მოიცავს პროცედურების
ჩატარებას იმ შეფასებულ მნიშვნელოვან კანონშეუსაბამობების რისკებზე,
რომლებიც გამოწვეულია თაღლითობით ან შეცდომით. მიგვაჩნია, რომ
ჩატარებული აუდიტორული პროცედურები საკმარისი და შესაფერისი
საფუძველია აუდიტორული დასკვნების გამოსატანად.

აუდიტის საგანი აუდიტის საგნად განისაზღვრა აჭარის ავტონომიური რესპუბლიკის ფინანსთა
და ეკონომიკის სამინისტროს საქვეუწყებო დაწესებულება - საავტომობილო
გზების დეპარტამენტის მიერ განხორციელებული:

- ბიუჯეტის შესრულება;
- შრომის ანაზღაურება;
- სახელმწიფო შესყიდვები;

- ტრანსპორტის, ტექნიკისა და იარაღის ექსპლუატაციისა და
მოვლა-შენახვის ხარჯები.

აუდიტის მასშტაბი აუდიტი მოიცავს აჭარის ავტონომიური რესპუბლიკის ფინანსთა და
ეკონომიკის სამინისტროს საქვეუწყებო დაწესებულება - საავტომობილო
გზების დეპარტამენტის 2020-2021 წლების საქმიანობის კანონმდებლობასთან
შესაბამისობას.

აუდიტის კრიტერიუმები აუდიტის ძირითად კრიტერიუმებად განისაზღვრა შემდეგი საკანონმდებლო
და მარეგულირებელი ნორმები:

 საქართველოს ორგანული კანონი „საქართველოს შრომის კოდექსი“;
 საქართველოს კანონი „სახელმწიფო შიდა ფინანსური კონტროლის

შესახებ“;
 საქართველოს კანონი „საქართველოს საბიუჯეტო კოდექსი“;
 საქართველოს კანონი „სახელმწიფო შესყიდვების შესახებ“;
 საქართველოს ფინანსთა მინისტრის 2007 წლის 28 დეკემბრის N1321

ბრძანება „ავტონომიური რესპუბლიკის და ადგილობრივი
ხელისუფლების საბიუჯეტო ორგანიზაციების ბუღალტრული
აღრიცხვის შესახებ“ (2020 წელს მოქმედი რედაქცია);

 საქართველოს ფინანსთა მინისტრის 2020 წლის 5 მაისის ბრძანება N108
„საბიუჯეტო ორგანიზაციების მიერ საჯარო სექტორის ბუღალტრული
აღრიცხვის საერთაშორისო სტანდარტების (სსბასს-ების) საფუძველზე
ფინანსური აღრიცხვა-ანგარიშგების წარმოების შესახებ“ ინსტრუქციის
დამტკიცების თაობაზე;

 სახელმწიფო შესყიდვების სააგენტოს თავმჯდომარის 2011 წლის 10
თებერვლის N2 ბრძანება „შემსყიდველი ორგანიზაციის ანგარიშგების
წესის დამტკიცების შესახებ“;

 სახელმწიფო შესყიდვების სააგენტოს თავმჯდომარის 2017 წლის 14
ივნისის N12 ბრძანება „ელექტრონული ტენდერის ჩატარების წესის
დამტკიცების შესახებ“;

 სხვა სამართლებრივი აქტები.

აუდიტის მიზანი ა) დასკვნის ჩამოყალიბება საკმარისი და შესაფერისი აუდიტორული
მტკიცებულებების მოპოვების გზით იმის შესახებ, რამდენად შეესაბამება
აუდიტის საგანი სათანადო კრიტერიუმს, ყველა არსებითი ასპექტის
გათვალისწინებით;

ბ) აუდიტის ანგარიშის მომხმარებლებისათვის ინფორმაციის მიწოდება
მიგნებების, დასკვნებისა და, სადაც შესაფერისია, რეკომენდაციების შესახებ.

აუდიტის
მეთოდოლოგია

აუდიტის საგნის შესასწავლად გამოყენებულია შემდეგი მეთოდები:

 აუდიტის ობიექტის მიერ მოწოდებული ინფორმაციის შესწავლა და
ანალიზი;

 ინტერვიუები აუდიტის ობიექტის თანამშრომლებთან;
 ადგილზე დათვალიერება;
 გარე დადასტურება.

ზოგადი ინფორმაცია
აუდიტის ობიექტის
შესახებ

საავტომობილო გზების დეპარტამენტი არის „აჭარის ავტონომიური
რესპუბლიკის მთავრობის სტრუქტურის, უფლებამოსილებისა და საქმიანობის
წესის შესახებ“ აჭარის ავტონომიური რესპუბლიკის კანონის შესაბამისად
შექმნილი აჭარის ავტონომიური რესპუბლიკის ფინანსთა და ეკონომიკის
სამინისტროს საქვეუწყებო დაწესებულება. დეპარტამენტის მმართველობის
სფეროში შედის აჭარის ავტონომიური რესპუბლიკის ადმინისტრაციულ
საზღვრებში არსებული ადგილობრივი მნიშვნელობის საავტომობილო გზები.
დეპარტამენტის ძირითადი ამოცანებია:
ა) საავტომობილო გზების ფუნქციონირების უზრუნველყოფა (მოვლა-შენახვა,
რეაბილიტაცია, რეკონსტრუქცია, მშენებლობა, სტიქიური მოვლენების
შედეგების ლიკვიდაცია);
ბ) საავტომობილო გზების განვითარების მიზნით შესაბამისი სტრატეგიის
შემუშავება და დადგენილი წესით დამტკიცების შემდეგ მისი რეალიზაცია;
გ) საავტომობილო გზების ნუსხის შედგენა, წინადადებების მომზადება ნუსხის
დამტკიცების/მასში ცვლილებების შეტანის მიზნით, აჭარის ავტონომიური
რესპუბლიკის ფინანსთა და ეკონომიკის სამინისტროსა და აჭარის ავტონომიური
რესპუბლიკის მთავრობისათვის დასამტკიცებლად წარდგენა;
დ) საავტომობილო გზების განვითარების გრძელვადიანი პროგრამების,
პერსპექტიული და პრიორიტეტული მიმართულებების შემუშავება და
დადგენილი წესით დამტკიცების შემდეგ მათი რეალიზაცია;
ე) საავტომობილო გზების სფეროში შესაბამისი სახსრების მოზიდვის
ხელშეწყობა;
ვ) ადამიანის სიცოცხლისა და ჯანმრთელობის უსაფრთხოების, გარემოსა და
სახელმწიფო ინტერესების დაცვა;
ზ) თავისი კომპეტენციის ფარგლებში პროგრამების, სტანდარტების, სამშენებლო
ნორმებისა და წესების შემუშავებაში მონაწილეობა;
თ) აჭარის ავტონომიური რესპუბლიკის რესპუბლიკური ბიუჯეტით
გათვალისწინებული შესაბამისი პროგრამების/ქვეპროგრამების შემუშავება,
მართვა და მათი განხორციელების კონტროლი;
ი) საგანგებო სიტუაციებისა და სტიქიური მოვლენების მოსალოდნელი
შედეგების ანალიზი, შეფასება და პროფილაქტიკურ ღონისძიებათა შემუშავება,
მათი სალიკვიდაციო სამუშაოების კოორდინაცია; ექსტრემალურ პირობებში
საავტომობილო გზებზე შეუფერხებელი მოძრაობის უზრუნველსაყოფად
ღონისძიებების შემუშავება და განხორციელება;
კ) საავტომობილო გზების სფეროში საინფორმაციო საქმიანობის ორგანიზება,
მიმდებარე ზოლში ინფრასტრუქტურის განვითარების რეგულირება,ა
სხვადასხვა ობიექტის მშენებლობისა და განვითარების საქმიანობათა
დადგენილი წესით შეთანხმება;
ლ) საავტომობილო გზების სფეროში სამართლებრივი ბაზის ჩამოყალიბებისა და
სრულყოფის მიზნით, კანონპროექტებისა და სხვა ნორმატიული აქტების
პროექტების მომზადება ან მათ მომზადებაში მონაწილეობის მიღება.
2020-2021 წლების დეპარტამენტის ჯამურმა ბიუჯეტმა შეადგინა − 107,631,762
ლარი.

2. აუდიტის მიგნებები

2.1 2020 – 2021 წლების
ბიუჯეტი

2.1.1 2020 – 2021 წლების
ბიუჯეტის შესრულების
ნაკლოვანებები

კრიტერიუმი: ბიუჯეტით განსაზღვრული პროგრამების განხორცილებაზე
პასუხისმგებელია პროგრამის განმახორციელებელი მხარჯავი დაწესებულება.1

ინფრასტრუქტურული პროექტების დროულად განსახორციელებლად
მნიშვნელოვანია საბიუჯეტო რესურსების ეფექტიანი მართვა. ამასთანავე,
ბიუჯეტი უნდა დაიგეგმოს და დაზუსტდეს იმგვარად, რომ  ასიგნება დროულად
და მაქსიმალურად იქნეს გამოყენებული.

გარემოება: ხაზინის მონაცემებით დეპარტამენტის გადასახდელებმა 2020 წელს
შეადგინა 47,312,321 ლარი, ხოლო 2021 წელს − 48,087,766 ლარი. სრული
ინფორმაცია  ცალკეული პროგრამების შესრულების შესახებ წარმოდგენილია
ცხრილის სახით:

ცხრილი N1. ინფორმაცია 2020-2021 წლების გადასახდელების შესრულების შესახებ

დასახელება 2020 2021

დაზუსტ.
გეგმა

საკასო
შესრულება

შესრულების
%

დაზუსტ.
გეგმა

საკასო
შესრულება

შესრუ
ლების

%

საავტომობილო
გზების მართვა

1,173,185 1,124,084 96% 1,490,400 1,348,040 90%

გზების
რეაბილიტაცია

25,455,449 24,515,601 96% 26,122,789 21,478,493 82%

ხელოვნური
ნაგებობების
მშენებლობა-
რეაბილიტაცია

6,690,239 6,517,055 97% 12,975,811 11,423,824 88%

საგზაო
ინფრასტრუქტური
ს მოვლა-შენახვა

16,438,889 15,155,581 92% 17,285,000 13,837,409 80%

49,757,762 47,312,321 95% 57,874,000 48,087,766 83%

2020 - 2021 წლებში ჯამურად ბიუჯეტიდან აუთვისებელი დარჩა 12,231,675 ლარი.
ცალკეული პროგრამების/ქვეპროგრამების შეუსრულებლობის მიზეზები
შემდეგია:

 „გზების რეაბილიტაციის“ ქვეპროგრამაში 2020-2021 წლებში, ჯამში,
აუთვისებელი დარჩა 5,584,148 ლარი, რაც ძირითადად განპირობებულია
სახელმწიფო შესყიდვების შესახებ შესაბამისი ხელშეკრულებებით
გათვალისწინებული სამშენებლო სამუშაოების სახელშეკრულებო ვადებში
შეუსრულებლობით (სამუშაოების შესრულების დაყოვნება მნიშვნელოვნად
გამოწვეულია კორონავირუსის (COVID-19) პანდემიის გამო დაწესებული
შეზღუდვებით), ასევე რიგი შესყიდვების პროცედურების დაგვიანებით
დაწყებით და შესყიდვების უარყოფითი შედეგით დასრულებით, კერძოდ:

1 საქართველოს კანონი „საქართველოს საბიუჯეტო კოდექსი“ მუხლი 6, პუნქტი „ჭ“.

 მიმწოდებელი კომპანიების ნაწილმა ვერ შეძლო ხელშეკრულებით
განსაზღვრულ დროში სამუშაოების დასრულება, ასევე ღონისძიებების
ნაწილში, შესრულებული სამუშაოების ექსპერტიზისა და ხარისხის
უზრუნველყოფის საბანკო გარანტიის დაგვიანებით წარმოდგენის გამო, ვერ
განხორციელდა ანაზღაურება, ჯამში, 3,664,300 ლარის ოდენობით.
დარღვევების მაგალითებია: შუახევის მუნიციპალიტეტში გზის
რეაბილიტაციის სამუშაოები − ღირებულებით 1,638,883.57 ლარი,2 ქედის
მუნიციპალიტეტში − ღირებულებით 1,291,760.54 ლარი,3 ხულოს
მუნიციპალიტეტში − ღირებულებით 3,182,052 ლარი.4 ზემოთ აღნიშნული
სამუშაოების შემსრულებელი კომპანიები დაჯარიმდნენ, ხოლო ბიუჯეტიდან
აუთვისებელი დარჩა 2,584,995 ლარი.

 ცალკეულ შემთხვევებში ვერ მოხერხდა გზების რეაბილიტაციის სამუშაოებზე
ტენდერის გამოცხადება ან ტენდერი დასრულდა უარყოფითი შედეგით.
მაგალითად: ქობულეთში, სოფელ ხუცუბანში ინდუსტრიული ზონის
მიმდებარედ ახალი გზის მშენებლობის მიზნით, საპროექტო დოკუმენტაცია
მოწოდებულ იქნა დაგვიანებით. 2021 წელს აღნიშნული მონაკვეთის
მშენებლობის მიზნით, ბიუჯეტში გათვალისწინებული იყო 500,000 ლარი,
თუმცა, პროექტის დაგვიანებით მომზადებისა და მიწის საკუთრებასთან
დაკავშირებული სასამართლო დავის არსებობის გამო, დეპარტამენტმა მესამე
კვარტალში უკვე იცოდა, რომ სამუშაოების შესყიდვის პროცედურები ვერ
დაიწყებოდა მიმდინარე წელს, თუმცა ბიუჯეტით გათვალისწინებული
თანხების დაზუსტება და სხვა პროექტებზე გადანაწილება არ უზრუნველყო.
ასევე ხელვაჩაურის მუნიციპალიტეტში, ჭოროხის გზაზე ნაპირსამაგრი
ნაგებობით ასფალტბეტონის საფარის მოწყობის და შუახევის
მუნიციპალიტეტში, სოფელ კარაპეტის გზის სარეაბილიტაციო სამუშაოებზე
გამოცხადებული ელექტრონული ტენდერები  დასრულდა უარყოფითი
შედეგებით, შესაბამისად, ვერ იქნა ათვისებული, ჯამში, 340,000 ლარი.

 „საგზაო ინფრასტრუქტურის მოვლა-შენახვის“ ქვეპროგრამაში 2020 – 2021
წლებში აუთვისებელი დარჩა 4,730,908 ლარი. მოპოვებული ინფორმაციით,
აუთვისებლობის  მთავარი მიზეზი იყო პროგრამის ფარგლებში გაფორმებული
სახელმწიფო შესყიდვების შესახებ ხელშეკრულებით გათვალისწინებული
მომსახურების სრულად გამოუყენებლობით, ასევე შემსრულებლების მხრიდან
ვალდებულებების შეუსრულებლობით და უარყოფითი შედეგით
დასრულებული ტენდერით, კერძოდ:
 2021 წლის ბიუჯეტით დაგეგმილი იყო 850, 000 ლარის ღირებულების

სპეცტექნიკის შეძენა, რომლის შესასყიდად გამოცხადებული ელექტრონული
ტენდერი 2021 წლის 21 სექტემბერს დასრულდა უარყოფითი შედეგით.
დარჩენილ პერიოდში  აღარ გამოცხადებულა ახალი ტენდერი.

 სამშენებლო და ინფრასტრუქტურული ღონისძიებების ზედამხედველობის
განხორციელების მიზნით, სსიპ − ლევან სამხარაულის ექსპერტიზის ეროვნულ
ბიუროსთან გაფორმებული ხელშეკრულების ფარგლებში, 2021 წლის
დაზუსტებული ბიუჯეტით გათვალისწინებული იყო 910,000 ლარის
საზედამხედველო სამუშაოების შესყიდვა, საიდანაც ათვისებულ იქნა  277,867

2 ხიჭაური-ნაღვარევის გზის მონაკვეთი - კმ11+026-კმ12+823.
3 მახუნცეთი-ბზუბზუს გზის მონაკვეთი - კმ0+000-კმ1+200.
4 გოდერძის უღელტეხილი-მწვანე ტბა-დიდაჭარის იაილას გზის მონაკვეთი.

ლარი, რაც განპირობებულია იმით, რომ ცალკეულ შემთხვევებში ვერ
მოხერხდა გზების რეაბილიტაციის სამუშაოებზე ტენდერის გამოცხადება,
გარდა ამისა, მიმწოდებელი კომპანიების ნაწილმა ვერ შეძლო
ხელშეკრულებით განსაზღვრულ დროში სამუშაოების დასრულება.
შესაბამისად, შეფერხდა საზედამხედველო სამუშაოებიც და ვერ იქნა
ათვისებული ბიუჯეტით გამოყოფილი თანხები.

 ჯამში 283,405 ლარის აუთვისებლობა გამოწვეულია იმით, რომ ბეტონის
შესყიდვასთან დაკავშირებით, კომპანიებმა დროულად არ წარმოადგინეს
ლაბორატორიული დასკვნები, რამაც შეაფერხა ანგარიშსწორების
პროცედურები, ხოლო ერთ-ერთმა კომპანიამ ვერ მოახერხა ხელშეკრულებით
გათვალისწინებული მზა ბეტონის სრულად მიწოდება, რის გამოც შეწყდა
ხელშეკრულება.

დასკვნა დეპარტამენტს 2020-2021 წლებში, ჯამურად, ბიუჯეტიდან აუთვისებელი დარჩა
12,231,675 ლარი. ცალკეულ შემთხვევებში ვერ იქნა უზრუნველყოფილი
ბიუჯეტის დროული დაზუსტება და თანხის სხვა პროექტებზე გადანაწილება,
ასევე სახელმწიფო შესყიდვების სწორი დაგეგმვა, რაც მიუთითებს ფინანსური
რესურსების არაეფექტიან მართვასა და პროექტების დაგეგმვის ხარვეზებზე.

რეკომენდაცია N1 დეპარტამენტმა ფინანსური რესურსების რაციონალური მართვის
უზრუნველყოფის მიზნით, დანერგოს კონტროლის მექანიზმები, რაც ხელს
შეუწყობს ინფრასტრუქტურული პროექტების სწორ დაგეგმვას და
განხორციელებას, ასევე საჭიროების შემთხვევაში − ბიუჯეტით
გათვალისწინებული ასიგნებების დროულად დაზუსტებას.

2.2 შრომის ანაზღაურება

2.2.1 შრომის
ანაზღაურებაში არსებული
დარღვევები

დეპარტამენტში 2020 წელს დასაქმებული იყო 63 საჯარო მოსამსახურე, რომელთა
შრომის ანაზღაურებისათვის გადახდილია 987,257 ლარი, ხოლო 2021 წელს
დასაქმებული იყო 60 საჯარო მოსამსახურე და მათმა ანაზღაურებამ შეადგინა
953,693 ლარი. გარდა აპარატში დასაქმებული პირებისა, „საგზაო
ინფრასტრუქტურის მოვლა-შენახვის“ ქვეპროგრამის (04140205) ფარგლებში, 2020-
2021 წლებში დასაქმებულთა რაოდენობა მერყეობდა 442-458 ადამიანს შორის,
რომელთა შრომის ანაზღაურებამ 2020 წელს შეადგინა 2,470,640 ლარი, ხოლო 2021
წელს − 2,665,563 ლარი.

კრიტერიუმი: დეპარტამენტმა უნდა უზრუნველყოს მის მიერ
განხორციელებული ყველა ეკონომიკური მოვლენის ბუღალტრულ ანგარიშებზე
ასახვის სისრულე და შიდა კონტროლი. ბუღალტრული აღრიცხვის
დოკუმენტებში ასახული მონაცემების უტყუარობისათვის, აგრეთვე
ბუღალტრული აღრიცხვის დოკუმენტების დროული და ხარისხიანი
შედგენისათვის პასუხს აგებენ ამ დოკუმენტების შემდგენი და მათზე ხელის
მომწერი პირ(ებ)ი.5

5 საქართველოს ფინანსთა მინისტრის 2020 წლის 5 მაისის ბრძანება N108 „საბიუჯეტო ორგანიზაციების მიერ საჯარო სექტორის ბუღალტრული
აღრიცხვის საერთაშორისო სტანდარტების (სსბასს-ების) საფუძველზე ფინანსური აღრიცხვა-ანგარიშგების წარმოების შესახებ“ მე-5 და მე-8
მუხლების მე-3 პუნქტები.

გარემოება: შრომის ანაზღაურების შესწავლისას გამოვლინდა, რომ 2020 წელს
„საგზაო ინფრასტრუქტურის მშენებლობა, რეაბილიტაცია და მოვლა-შენახვის“
პროგრამის ფარგლებში შრომის ანაზღაურება გაცემულია ფიზიკურ პირზე,
რომელიც არ იყო დეპარტამენტის თანამშრომელი, შესაბამისად, გადარიცხვის
საფუძვლები არ არის ავთენტური. აღნიშნულ ჩარიცხვებს ახორციელებდა
გადარიცხვებზე პასუხისმგებელი პირი, საფინანსო-საბუღალტრო აღრიცხვის
სამსახურის უფროსი საკუთარ ანგარიშზე. ჯამში ჩარიცხულ იქნა 4,800 ლარი,6

რომელიც ზედმეტად გადახდილი თანხაა და შეიცავს თაღლითობის რისკებს.
ანალოგიური შემთხვევა დაფიქსირდა 2019 წელსაც, თუმცა ამ შემთხვევაში
პირთან არსებობდა შრომითი ხელშეკრულება, რომლის საფუძველზე
დასაქმებული პირის ანაზღაურება გაცემულია ორჯერ, ჯამში − 880 ლარი7 და
რომელიც ჩარიცხულია ზემოთ აღნიშნული პირის ანგარიშზე. ამრიგად, ჯამში
განხორციელებულია 13 საეჭვო ტრანზაქცია, რომელთა საფუძველზე
გადარიცხულია 5,680 ლარი.
გარდა ზემოთ აღნიშნულისა, აუდიტორული პროცედურების დროს გამოვლინდა
24 ანგარიშის ნომერი,8 რომელიც აუდიტის მიმდინარეობის დროისათვის უკვე
გაუქმებული იყო, ასევე დასაქმებულ პირთა დიდი ნაწილი აღარ მუშაობს
დეპარტამენტში, შესაბამისად, აუდიტის ჯგუფმა ვერ მოიპოვა შესაფერისი
რწმუნება აღნიშნული ანგარიშების მფლობელების შესახებ.

დასკვნა აჭარის ავტონომიური რესპუბლიკის საავტომობილო გზების დეპარტამენტის
მიერ შრომის ანაზღაურების სახით გადახდილი თანხებიდან 5,680 ლარის 13
ტრანზაქცია თაღლითობის რისკის შემცველია და მიუთითებს შესაბამისი
პასუხისმგებელი პირების მხრიდან არამართლზომიერი ქმედების რისკებზე.

რეკომენდაცია N2 დეპარტამენტმა შექმნას ისეთი შიდა კონტროლის სისტემის მექანიზმები,
რომელიც ხელს   შეუწყობს საბიუჯეტო სახსრების მიზნობრივ განკარგვას და
უზრუნველყოფს სახელმწიფო ფინანსების დაცვას, ხოლო თაღლითობის
არსებობის შემთხვევაში, მის სწრაფ გამოვლენას და რეაგირებას.

2.3 სახელმწიფო
შესყიდვები

2020-2021 წლებში აჭარის ავტონომიური რესპუბლიკის ფინანსთა და ეკონომიკის
სამინისტროს საქვეუწყებო დაწესებულება − საავტომობილო გზების
დეპარტამენტმა განახორციელა 524 შესყიდვა (იხ. ცხრილი N2), რომლის შედეგად
გაფორმებული ხელშეკრულებების საფუძველზე, მიღებულ იქნა 101,582,470
ლარის ღირებულების შესყიდვის ობიექტი.9

ცხრილი N2. 2020-2021 წლებში განხორციელებული სახელმწიფო შესყიდვები

წელი
ელ.

ტენდერი
თანხა

(ლარი)
კონს.

ტენდერი
თანხა

(ლარი)

გამარტივებული
შესყიდვის
რაოდენობა

თანხა
(ლარი)

ხელშეკრულების
ღირებულება

(ლარი)

2020 188 54,816,332 22 2,199,010 47 74,266 57,089,608

2021 204 41,989,203 23 2,029,870 40 73,789 44,492,862

6 მათ შორის, 960 ლარი საშემოსავლო გადასახადი.
7 მათ შორის, 176 ლარი საშემოსავლო გადასახადი.
8 აღნიშნულ ანგარიშებზე 2019-2020 წლებში ჯამურად ჩარიცხულია 140,699 ლარი.
9 საქონელი/შესრულებული სამუშაო/მომსახურება.

2.3.1 არათანაბარი
კონკურენციის პირობებში
განხორციელებული
შესყიდვები

კრიტერიუმი: მოქმედი კანონმდებლობის შესაბამისად,10 სახელმწიფო შესყიდვის
ძირითადი მიზანია სახელმწიფო შესყიდვებისათვის განკუთვნილი ფულადი
სახსრების რაციონალური ხარჯვის უზრუნველყოფა, ჯანსაღი კონკურენციის
განვითარება, შესყიდვების მონაწილეთა მიმართ პროპორციული,
არადისკრიმინაციული მიდგომისა და თანასწორი მოპყრობის უზრუნველყოფა.
სახელმწიფო შესყიდვების განხორციელებისას შესყიდვების დაგეგმვის ეტაპზე,
ფულადი სახსრების რაციონალურად ხარჯვის უზრუნველყოფის მიზნით,
განსაკუთრებული მნიშვნელობა აქვს სატენდერო წინადადებაში ოპტიმალური
პირობების განსაზღვრას.

გარემოება 1: დეპარტამენტის მიერ 2020-2021 წლებში შესყიდვების
განხორციელებისას გამოვლინდა პრეტენდენტთა მიმართ არათანაბარი
მიდგომები, კერძოდ:

 ქობულეთის მუნიციპალიტეტში საყრდენი კედლის მოწყობის
სამუშაოების სატენდერო დოკუმენტაციით11 მოთხოვნილია, რომ პრეტენდენტს
ტენდერით გათვალისწინებული სამუშაოების შესასრულებლად უნდა გააჩნდეს
თანამედროვე ტექნიკური მოთხოვნების შესაბამისი მანქანა-მექანიზმები,
რომელთა საკუთრების შემთხვევაში წარმოდგენილი უნდა იქნეს სარეგისტრაციო
მოწმობის ასლები, ხოლო სარგებლობის შემთხვევაში როგორც შესაბამისი
ხელშეკრულებების, ასევე სარეგისტრაციო მოწმობების ასლებიც. უმცირესი ფასის
− 109,777 ლარის, წარმომდგენი პრეტენდენტი12 დისკვალიფიცირებულია, რადგან
პრეტენდენტის მიერ წარმოდგენილია იჯარის ხელშეკრულება, რომლის
თანახმადაც მეიჯარე იღებს ვალდებულებას მის საკუთრებაში არსებული
მანქანით შეასრულოს ქალაქ ბათუმის ტერიტორიაზე სხვადასხვა სახის სამუშაო.
სატენდერო კომისიამ მიიჩნია, რომ რადგან აღნიშნული ხელშეკრულებით
ტექნიკის გამოყენების არეალი არ სცდებოდა ქალაქ ბათუმის ტერიტორიას და
სამუშაოები უნდა შესრულებულიყო ქობულეთის მუნიციპალიტეტში,
პრეტენდენტი ვერ აკმაყოფილებდა სატენდერო წინადადების მოთხოვნებს და
მისცა მას დისკვალიფიკაცია. შედეგად, გამარჯვებულად გამოვლენილია 28,162
ლარით მეტი, უმაღლესი ფასის − 137,939 ლარის წარმომდგენი პრეტენდენტი.13

ანალოგიური შემთხვევა იყო ქობულეთის მუნიციპალიტეტში საყრდენი კედლის
მოწყობის სამუშაოების შესყიდვისას,14 რა დროსაც დეპარტამენტმა მიიღო
განსხვავებული გადაწყვეტილება, კერძოდ: გამარჯვებული პრეტენდენტის15 მიერ
წარმოდგენილია იჯარის ხელშეკრულება, სადაც ავტოამწის გამოყენების
არეალად მითითებულია ქალაქ ბათუმის ტერიტორია. სატენდერო კომისიას ამ
შემთხვევაში არ განუხილავს მისი დისკვალიფიკაციის საკითხი, მიუხედავად
იმისა, რომ სამუშაოები უნდა შესრულებულიყო ქობულეთის მუნიციპალიტეტის

10 საქართველოს კანონი „სახელმწიფო შესყიდვების შესახებ“ მუხლი მე-2. სახელმწიფო შესყიდვების სააგენტოს თავმჯდომარის 2017 წლის 14
ივნისის N12 ბრძანება „ელექტრონული ტენდერის ჩატარების წესის დამტკიცების შესახებ“ მუხლი მე-4.
11 NAT200012092, სავარაუდო ღირებულება 137 939 ლარი, ქობულეთის მუნიციპალიტეტში, ციხისძირი-ნიავი - პეტრას ციხის მიმართულება -
კმ0+920 საყრდენი კედლის მოწყობა.
12 შპს „მარეთი“.
13 შპს „მშენებელი 23“.
14 NAT200002596.
15შპს „ჯმს 4“.

ტერიტორიაზე და გამარჯვებულთან გააფორმა 37,747 ლარის ღირებულების
ხელშეკრულება.
 ინფრასტრუქტურულ პროექტებთან დაკავშირებული სატენდერო
დოკუმენტაციის მოთხოვნების თანახმად, შესყიდვაში მონაწილე პირმა უნდა
წარმოადგინოს მანქანა-მექანიზმების საკუთრებაში ან სარგებლობაში არსებობის
დამადასტურებელი დოკუმენტაცია, კერძოდ: საკუთრების შემთხვევაში
წარმოდგენილ იქნეს მექანიზმების სარეგისტრაციო მოწმობის ასლები, ხოლო
სარგებლობის შემთხვევაში წარმოდგენილ იქნეს როგორც შესაბამისი
ხელშეკრულებების, სადაც მითითებული იქნება ხელშეკრულების მოქმედების
ვადა, ასევე სარეგისტრაციო მოწმობების ასლებიც. გამოცხადებულ სამ
ელექტრობულ ტენდერში,16 სატენდერო წინადადებაში არსებული მოთხოვნის
მიუხედავად, გამარჯვებულად გამოცხადდნენ პრეტედენტები,17 რომელთაც არ
აქვთ წარმოდგენილი მანქანა-მექანიზმების სარეგისტრაციო მოწმობების ასლები.
ამასთანავე, ერთ შემთხვევაში წარმოდგენილია აუდიტორული დასკვნა,
რომლითაც ვერ დგინდება მანქანა-მექანიზმების იჯარით სარგებლობის
ხელშეკრულების ვადა, რაც აუცილებელი მოთხოვნა იყო. მიუხედავად
დისკვალიფიკაციის საფუძვლებისა, პრეტენდენტები გამოცხადდნენ
გამარჯვებულად და გაფორმდა, ჯამში, 811,849 ლარის ღირებულების
ხელშეკრულებები.

გარემოება 2: დეპარტამენტმა 2020-2021 წლებში გზების და გზებზე ხელოვნური
ნაგებობის18 საპროექტო-სახარჯთაღრიცხვო დოკუმენტაციის შესყიდვის მიზნით
გამოაცხადა 4 ელექტრონული ტენდერი. სატენდერო დოკუმენტაციის თანახმად,
პრეტენდენტს მოეთხოვებოდა ანალოგიური სამუშაოების განხორციელების
გამოცდილება, მათ შორის, 400,000 ლარი ერთი ხელშეკრულების ფარგლებში.

ცხრილი N3. 2020-2021 წლებში განხორციელებული საპროექტო-
სახარჯთაღრიცხვო დოკუმენტაციის შესყიდვები

N
განაცხადის

N

შესყიდვის
სავარაუდო
ღირებულება

მოთხოვნილი
გამოცდილება

მონაწილეთა
რაოდენობა

სახელშეკრულებო
ღირებულება

გამარჯვებ
ული

1 200006113 344,274

არანაკლებ
600,000 ლარის
ღირებულების
ანალოგიური
სამუშაოები

4 245,910
შპს

„პროჯეკტ
კომპანი“

2 200015168 400,000

არანაკლებ
800,000 ლარის
ღირებულების
ანალოგიური
სამუშაოები,
აქედან ერთი
ხელშეკრულების
ფარგლებში
400,000 ლარი

1 321,600
შპს

„გზაპროექ
ტი“

3 200015171 400,000

არანაკლებ
800,000 ლარის
ღირებულების
ანალოგიური
სამუშაოები,
აქედან ერთი
ხელშეკრულების
ფარგლებში
400,000 ლარი

2 400,000
შპს

„გზაპროექ
ტი“

16 NAT200002591, NAT200000538, NAT200002597.
17 შპს „ნიუპოვერი“ და ორჯერ - „შპს ავტოგზა“.
18 ხიდები, გაბიონები, ბეტონის საყრდენი კედლები, დამცავი ზღუდარები და სხვ.

4 210008203 350,000

არანაკლებ
700,000 ლარის
ღირებულების
ანალოგიური
სამუშაოები,
აქედან ერთი
ხელშეკრულების
ფარგლებში
350,000 ლარი

3 317,800
შპს

„გზაპროექ
ტი“

როგორც ცხრილიდან ჩანს 4 შესყიდვიდან ერთ შემთხვევაში გამარჯვებული
გამოვლინდა შპს „პროჯეკტ კომპანი“, ხოლო დანარჩენში − შპს გზაპროექტი“. იმ
შესყიდვებში, სადაც არის მოთხოვნილი 400,000 ლარიანი გამოცდილება,
შესყიდვები მიმდინარეობდა მინიმალური კონკურენციით, სადაც უმცირესი
ფასის მქონე პრეტენდენტი დისკვალიფიცირებულ იქნა დაზუსტებული
დოკუმენტაციის წარმოუდგენლობის გამო. პირველი შესყიდვის დროს შედგა
კონკურენცია და სავარაუდო ღირებულებასთან მიმართებით 29%-ით (98,364
ლარი) დაიკლო სახელშეკრულებო ღირებულებამ. მიუხედავად დადებითი
გამოცდილებისა, შემდგომი შესყიდვებისათვის პრეტენდეტებისათვის დაემატა
მოთხოვნა - ერთი ხელშეკრულების ფარგლებში 400.000 ლარის ღირებულების
გამოცდილების თაობაზე. როგორც სატენდერო დოკუმენტაციით ირკვევა, შპს
„გზაპროექტს“ გააჩნდა მსგავსი გამოცდილება 2019 წელს დეპარტამენტთან
გაფორმებული სახელმწიფო შესყიდვების შესახებ ხელშეკრულების ფარგლებში.

გარემოება 3: დეპარტამენტის მიერ 2020-2021 წლებში ინფრასტრუქტურული
პროექტების განხორციელების მიზნით გამოცხადებული ტენდერების სატენდერო
დოკუმენტაციით აუცილებელ მოთხოვნად იყო განსაზღვრული პრეტენდენტთა
მატერიალურ-ტექნიკური ბაზის არსებობა, თუმცა სატენდერო კომისიის მიერ
განსაზღვრული მოთხოვნები, მიუხედავად შესასყიდი სამუშაოების
ერთგვაროვნებისა და ღირებულების სხვადასხვაობისა, ვერ უზრუნველყოფდა
მაღალ კონკურენციას და შესაბამისად, მისაღები სამუშაოების ეკონომიურად
განხორციელებას.

ცხრილი N4. ინფორმაცია მანქანა-მექანიზმების მოთხოვნების შესახებ

N განაცხადის N
სავარაუდო

ღირებულება

საკუთრებაში მოთხოვნილი
მანქანა-მექანიზმების

სახეობათა რაოდენობა
1 200011647 148,850 6
2 190022134 236,120 8
3 200000543 279,460 8
4 200014894 321,870 7
5 190024965 3,342,860 7
6 190025299 2,188,940 7
7 210005402 2,269,180 5
8 210018433 3,777,230 5

როგორც ცხრილში მოყვანილი მაგალითებიდან ჩანს, მიუხედავად იმისა, რომ
ასფალტბეტონის საფარის მოწყობის სამუშაოების ღირებულება მერყეობს
საშუალოდ 140,000-350,000 ლარამდე, იგივე მოთხოვნებია განსაზღვრული რაც
2,000,000-4,000,000 ლარამდე სამუშაოებისათვის. შედეგად იმარჯვებენ ერთი და
იგივე კომპანიები. ამასთანავე, შესაძლებელია არსებობდნენ სხვა კომპანიები,

სამუშაოს შესრულების დიდი გამოცდილებით, მაგრამ სპეციალური მანქანების
საკუთრებაში არქონის გამო ვერ მონაწილეობდნენ დეპარტამენტის მიერ
გამოცხადებულ შესყიდვებში. გარდა ამისა, კომპანიების მიერ წარმოდგენილი
ინფორმაციის თანახმად, სამუშაოების შესრულების ეტაპზე არ იყენებენ
სატენდერო წინადადებაში მითითებულ ტექნიკას, ამასთანავე, ზოგიერთი
ტექნიკა საკმაოდ მოძველებულია, ამიტომ სპეციალური ტექნიკის საკუთრება არ
ნიშნავს იმას, რომ ის გამართულია და მას იყენებენ.

უნდა აღინიშნოს, რომ სატენდერო დოკუმენტაციაში ზოგ შემთხვევაში
მითითებულია მანქანა-მექანიზმების ზუსტი მახასიათებლები, რაც
შემზღუდველი გარემოებაა. მაგალითად, საავტომობილო გზა „შუახევი-ჩირუხის“
მონაკვეთებზე ასფალტბეტონის საფარის მოწყობის მიზნით გამოცხადებულ
ელექტრონულ ტენდერებში ერთ შემთხვევაში მოთხოვნილია სამი ექსკავატორი
კონკრეტული მახასიათებლებით,19 ხოლო მეორე შემთხვევაში − არა. მიუხედავად
იმისა, რომ კონკრეტულ ტენდერში მონაწილეობდნენ დეპარტამენტის
შესყიდვებში აქტიური პრეტენდენტები, მსგავსი მოთხოვნების განსაზღვრა ხელს
უშლის ჯანსაღ კონკურენციას.

დასკვნა პრეტენდენტთა შერჩევის ეტაპზე არსებული ხარვეზების მიუხედავად
დეპარტამენტმა გააფორმა, ჯამში, 987,535 ლარის ღირებულების სამი
ხელშეკრულება. სახელმწიფო შესყიდვების განხორციელებისას სატენდერო
დოკუმენტაციაში დაუსაბუთებელი მოთხოვნების არსებობა წარმოშობს
შესყიდვის კონკრეტულ პრეტენდენტებზე მისადაგების და საბიუჯეტო სახსრების
არაეფექტიანი ხარჯვის რისკებს.

რეკომენდაცია N3
დეპარტამენტის ხელმძღვანელობამ შეიმუშაოს კონტროლის ისეთი მექანიზმები,
რომლებიც ხელს შეუწყობს კონკურენტუნარიანი ტენდერების ჩატარებას,
სატენდერო წინადადებების სათანადოდ შედგენას, რაც გამორიცხავს შესყიდვების
კონკრეტულ პრეტენდენტებზე მისადაგებას. ამასთანავე, დეპარტამენტმა
გამოიკვლიოს კონკურენციის შეზღუდვის გამომწვევი მიზეზები და გაატაროს
კანონმდებლობით გათვალისწინებული ღონისძიებები.

2.3.2 საპროექტო-
სახარჯთაღრიცხვო
დოკუმენტაციის შესყიდვის
და შესრულების ხარვეზები

კრიტერიუმი: საავტომობილო გზების, გზებზე ხელოვნური ნაგებობების
მშენებლობა-რეაბილიტაციის სამუშაოებისათვის საჭირო საპროექტო-
სახარჯთაღრიცხვო დოკუმენტაციის შედგენის მიზნით გაფორმებული
სახელმწიფო შესყიდვების შესახებ ხელშეკრულების თანახმად,
გათვალისწინებული მომსახურება უნდა შეესაბამებოდეს საქართველოში მოქმედ
ნორმებსა და წესებს, მსგავსი მომსახურებისათვის უკვე დადგენილ სტანდარტებს,
ტექნიკურ სპეციფიკაციებს, აგრეთვე ხელშეკრულებით განსაზღვრულ და მასზე
თანდართულ ტექნიკურ დავალებას.

გარემოება 1: ინფრასტრუქტურული პროექტების შესწავლისას გამოვლინდა
პროექტში არსებული ხარვეზები. კერძოდ, სხვადასხვა პერიოდში შესყიდული
პროექტებით დაგეგმილი იყო ერთგვაროვანი სამუშაოები ერთსა და იმავე
ტერიტორიაზე. მაგალითად, 2020 წელს დეპარტამენტმა ქობულეთის
მუნიციპალიტეტში საავტომობილო გზაზე20 განახორციელა 558 მეტრი

19 ექსკავატორი V-0.5მ3; ექსკავატორი V-1.0მ3; ექსკავატორი V-0.25მ3.
20 მე-7 რაიონის მონაკვეთი კმ0+000-კმ5+000.

რკინაბეტონის კიუვეტის მოწყობა, ხოლო 2021 წელს − 319 მეტრის. პროექტების
შესწავლით დადგინდა, რომ პროექტის ავტორს აღნიშნულ საავტომობილო გზაზე
მითითებული აქვს ერთსა და იმავე მონაკვეთზე 175 მეტრი კიუვეტის მოწყობა.
ანალოგიური მდგომარეობაა ქობულეთის მუნიციპალიტეტში საავტომობილო გზა
ბუკნარი-შუაღელეს მონაკვეთზეც,21 სადაც დეპარტამენტმა 2019-2020 წლებში
განახორციელა 880 მეტრი რკინაბეტონის კიუვეტის მოწყობა, საიდანაც 32 მეტრი
ერთი და იგივე მონაკვეთია. ასევე ხელვაჩაურის მუნიციპალიტეტში
საავტომობილო გზაზე22 2020 წელს მოეწყო 130 მეტრი სიგრძის კიუვეტი, რომლის
მითითებული მონაკვეთი ემთხვევა 2018 წელს განხორციელებულ შესყიდვას.

აუდიტის ჯგუფმა ზემოთ აღნიშნულ მონაკვეთებზე ჩაატარა აზომვითი
სამუშაოები, რითაც დასტურდება, რომ რეალურად შესრულებულია
ხელშეკრულებით გათვალისწინებული რაოდენობის სამუშაოები, თუმცა
რადგანაც განსახორციელებელი სამუშაოების ლოკაციები არ იყო სწორად
მითითებული პროექტის ავტორის მიერ, უშუალოდ სამუშაოების შესრულების
ეტაპზე მიმწოდებლებმა და შემსყიდველმა ისინი ადგილზე, წერილობითი
შეთანხმების გარეშე დააზუსტეს. ზემოთ აღნიშნული პროექტები შესრულებულია
ერთი და იმავე საპროექტო ფირმის მიერ23 და მიუხედავად იმისა, რომ
შესრულების ეტაპზე გამოვლინდა ხარვეზები, პროექტის ავტორს არ მოეთხოვა
მის მიერ დაშვებული ხარვეზების გამოსწორება.

გარემოება 2: დეპარტამენტმა ქობულეთის და ხულოს მუნიციპალიტეტების
საავტომობილო გზების, გზებზე ხელოვნური ნაგებობების მშენებლობა-
რეაბილიტაციის სამუშაოებისათვის საჭირო საპროექტო-სახარჯთაღიცხვო
დოკუმენტაციის შედგენის მიზნით,24 400,000 ლარის ხელშეკრულება25 გააფორმა
შპს „გზაპროექტთან“. ხელშეკრულების თანახმად, მომსახურების შესრულების
თარიღად განისაზღვრა 2021 წლის 5 მაისი, ხოლო ხელშეკრულება მოქმედებდა
იმავე წლის 31 დეკემბრის ჩათვლით. შემსყიდველს უფლება ჰქონდა
ხელშეკრულებით წინასწარ განსაზღვრული ობიექტები ჩაენაცვლებინა ან
დაემატებინა სხვა ობიექტები. აღნიშნული უფლების გამოყენებით, შემსყიდველმა
მიმწოდებელს სთხოვა მოემზადებინა სოფელ ხუცუბანში ინდუსტრიული ზონის
მიმდებარედ ახალი საავტომობილო გზის მოწყობის საპროექტო დოკუმენტაცია.26

მიმწოდებელი საპასუხო წერილით27 განმარტავს, რომ დასაპროექტებელ
ადგილზე გადის მაღალი ძაბვის ხაზები, ელექტროგადამცემი ანძები და
სამელიორაციო არხები, რაზეც ითხოვს მოცემულ მონაკვეთზე შესასრულებელი
სამუშაოების ჩატარებაზე საპროექტო დავალების დაზუსტებას. აღნიშნული
საკითხის მოგვარების მიზნით, დეპარტამენტს კომუნიკაცია ჰქონდა შესაბამისი
უფლებამოსილების მქონე ორგანიზაციებთან.28

საბოლოოდ, მიმწოდებელმა ქობულეთის მუნიციპალიტეტის სოფელ ხუცუბანში
ინდუსტრიული ზონის მიმდებარედ ახალი საავტომობილო გზის მშენებლობა-
მოწყობის საპროექტო-სახარჯთაღრიცხვო დოკუმენტაცია დეპარტამენტს

21 კმ0+000-კმ4+000.
22 ს/გზა „31 დეკემბრის ქუჩა - ფერია-მნათობის“ მონაკვეთი.
23 შპს „გზაპროექტი“.
24 NAT200015171.
25 ხელშეკრულება N235, 2020 წლის 6 ნოემბერი.
26 დეპარტამენტის წერილი N275, 2021 წლის 10 მარტი.
27 წერილი N10, 2021 წლის 20 აპრილი.
28 სს „ენერგო-პრო ჯორჯია“, შპს „საქართველოს მელიორაცია“.

მიაწოდა ხელშეკრულების მოქმედების ვადის გასვლამდე ერთი დღით ადრე −
2021 წლის 30 დეკემბერს. ხელშეკრულებაში კი ცვლილებები განხორციელდა
იმავე წლის 31 დეკემბერს, რის შედეგადაც მომსახურების მიწოდების ვადა
განისაზღვრა 31 დეკემბრის ჩათვლით. ვინაიდან შესრულებული პროექტის
ღირებულება დანარიცხების გარეშე შეადგენდა 3,880,146 ლარს, შესაბამისად
მიმწოდებლისათვის ასანაზღაურებელი იყო 97,004 ლარი. გამომდინარე იქიდან,
რომ მიმწოდებლის ანაზღაურება გამოითვლებოდა პროექტის ღირებულებიდან
(პროექტის ღირებულების 2,5%), მიმწოდებელს აუნაზღაურდებოდა
ხელშეკრულებიდან ასათვისებელი თანხა − 41,678 ლარი, ხოლო დანარჩენი 55,326
ლარი შემსყიდველს გადაეცემოდა უსასყიდლოდ. ობიექტის მიერ
წარმოდგენილია დეპარტამენტის ტექნიკური საბჭოს სხდომის ოქმი,29 სადაც
აღნიშნულია, რომ ვინაიდან პროექტის შესრულება დაკავშირებული იყო ბევრ
სირთულესთან და იმის გათვალისწინებით, რომ პროექტის ღირებულების ნაწილს
უსასყიდლოდ გადმოსცემს შემსრულებელი, არ დაერიცხოს ხელშეკრულებით
გათვალისწინებული პირგასამტეხლო.30

აღსანიშნავია, რომ დეპარტამენტის ქმედება, რაც გამოიხატება მოუმზადებელ
საპროექტო დავალებასა და ხელშეკრულების ვადის გასვლის დღეს ცვლილებების
განხორციელებაში, ასევე შესრულებული სამუშაოს დაჩქარებული წესით
განხილვა და მიღება იმ პირობებში, როდესაც წინა წლებში არსებობდა ხარვეზით
შესრულებული პროექტების მაგალითები, არ შეესაბამება საქმისადმი ჯეროვან
მიდგომას და სცილდება ტენდერით და ხელშეკრულებით განსაზღვრულ
პირობებს.

დასკვნა ინფრასტრუქტურული სამუშაოების საპროექტო-სახარჯთაღრიცხვო
დოკუმენტაციის მიღების ეტაპზე სათანადოდ არ განხორციელდა ინსპექტირება,
რის შედეგადაც მიღებულ იქნა ხარვეზიანი პროექტები. ამასთანავე
დაუზუსტებელი საპროექტო დავალება და ხელშეკრულებაში სათანადო
ცვლილებების გარეშე საქმიანობის წარმართვა არ შეესაბამება ტენდერით და
ხელშეკრულებით განსაზღვრულ პირობებს.

რეკომენდაცია N4 დეპარტამენტმა დანერგოს ისეთი კონტროლის მექანიზმები, რომლებიც
უზრუნველყოფს საპროექტო-სახარჯთაღრიცხვო დოკუმენტაციის შესყიდვის
ხელშეკრულების შესრულებაზე სათანადო მონიტორინგს. აღნიშნული ხელს
შეუწყობს სამუშაოების უკეთ წარმოებას და მინიმუმამდე შეამცირებს ხარვეზებით
შედგენილი პროექტების მიღებას.

29 აჭარის ავტონომიური რესპუბლიკის ფინანსთა და ეკონომიკის სამინისტროს საქვეუწყებო დაწესებულება - საავტომობილო გზების
დეპარტამენტის ტექნიკური საბჭოს სხდომის ოქმი N77, 2021 წლის 30 დეკემბერი.
30 19,040 ლარი.



2022

შესაბამისობის აუდიტის ანგარიში | 19

2.3.3 ინფრასტრუქტურული
სამუშაოების შესრულებაში
არსებული ნაკლოვანებები

კრიტერიუმი: სახელმწიფო შესყიდვების შესახებ ხელშეკრულებების31 თანახმად,
მიმწოდებელი ვალდებულია ჯეროვნად შეასრულოს ხარჯთაღრიცხვით
გათვალისწინებული სამუშაოების მოცულობისა და რაოდენობის სამუშაოები.
შემსყიდველმა კი უნდა აუნაზღაუროს მიმწოდებლს რეალურად შესრულებული
სამუშაოს ღირებულება.

გარემოება: აუდიტორული პროცედურებით ირკვევა, რომ ხელშეკრულებით
გათვალისწინებული სამუშაოს შესრულებისათვის მიმწოდებლის მიერ
გამოყენებული ასფალტბეტონით32 შესრულებული სამუშაოს მოცულობა
არსებითად ნაკლებია მხარეებს შორის გაფორმებული მიღება-ჩაბარების აქტებში
ასახულ სამუშაოს მოცულობასთან. ასევე ინფრასტრუქტურული სამუშაოების
ხარჯთაღრიცხვა მოიცავს გრუნტის ნაყარში გატანას, რისი დამადასტურებელი
დოკუმენტაციაც ვერ იქნა წარმოდგენილი.

ცხრილი N5. შესრულებულ სამუშაოთა შორის სხვაობები

N
ხელშეკრულების N

და თარიღი

ხელშეკრულების
ღირებულება

(ლარი)

სხვაობა მიღება
-ჩაბარებების
აქტებსა და

ზედნადებებს
შორის

(ლარი)

სამუშაოს დასახელება

1
ხელშეკრულება
N262, 18.12.2020 895,000 10,735

წვრილმარცვლოვანი და
მსხვილმარცვლოვანი

ასფალტბეტონი,
გრუნტის გატანა

ნაყარში

2 ხელშეკრულება
N245, 20.11.2020

853.112 15,712

წვრილმარცვლოვანი და
მსხვილმარცვლოვანი

ასფალტბეტონი,
გრუნტის გატანა

ნაყარში

3
ხელშეკრულება
N143, 25.06.2021 209,888 7,376

წვრილმარცვლოვანი
ასფალტბეტონი

4 ხელშეკრულება
N159, 27.08.2020

1,643,000 35,522 გრუნტის გატანა
ნაყარში

5 ხელშეკრულება
N67, 24.03.2020

2,000,000 15,577 გრუნტის გატანა
ნაყარში

6 ხელშეკრულება
N68, 24.03.2020

1,699,999 6,014 გრუნტის გატანა
ნაყარში

როგოც ცხრილიდან ჩანს, ზემოთ აღნიშნული ხელშეკრულებების შესრულების
დამადასტურებელ დოკუმენტაციაში33 დაფიქსირებულ სამუშაოებსა და
გადაზიდვის დამადასტურებელ დოკუმენტაციას შორის სხვაობამ შეადგინა 90,936
ლარი. უნდა აღინიშნოს, რომ ხელშეკრულებაზე თანდართულ
ხარჯთაღრიცხვებში მითითებულია გრუნტის გატანა ნაყარში, თუმცა
დეპარტამენტი და ტექნიკური ზედამხედველები, ვერ უთითებენ კონკრეტულ

31 სახელმწიფო შესყიდვების შესახებ ხელშეკრულებების მე-3 მუხლი.
32 წვრილმარცვლოვანი და მსხვილმარცვლოვანი ასფალტბეტონი.
33 მიღება-ჩაბარების აქტები, ექსპერტების დასკვნები.

ადგილს თუ სად გაჰქონდათ მიმწოდებლებს გრუნტი, რადგან მათი განმარტებით
პროექტის ავტორს არ ჰქონდა მითითებული კონკრეტული ლოკაცია.

დასკვნა წარმოდგენილი დოკუმენტაციით 90,936 ლარის ღირებულების სამუშაოების
შესრულება ვერ დგინდება, მათ შორის ასფალტბეტონის და გრუნტის ნაყარში
გატანის სამუშაოებზე. მიუხედავად ამისა, შემსყიდველის მიერ
დადასტურებულია სამუშაოები და თანხა გადახდილია. აღნიშნული კი
წარმოშობს საბიუჯეტო სახსრების არამიზნობრივად და არაეფექტიანად ხარჯვის
რისკებს.

რეკომენდაცია N5 დეპარტამენტმა ინფრასტრუქტურული პროექტების სამართავად გააძლიეროს
კონტროლის მექანიზმი, რომლითაც უზრუნველყოფილი იქნება რეალურად
შესრულებული სამუშაოს დადასტურება. ამასთანავე, დეპარტამენტმა
კომპეტენციის ფარგლებში, გამოიკვლიოს შესრულების დოკუმენტაციასა და
ზედნადებებს შორის არსებული შეუსაბამობები და გაატაროს შესაბამისი
ღონისძიებები.

2.3.4 ქვეკონტრაქტორის მიერ
შესრულებული სამუშაოს
ნაკლოვანება

კრიტერიუმი: სახელმწიფო შესყიდვების შესახებ ხელშეკრულების თანახმად
მიმწოდებელს არ აქვს უფლება გადასცეს ქვეკონტრაქტორს თავისი უფლებები და
მოვალეობები შემსყიდველის წერილობითი თანხმობის გარეშე, წინააღმდეგ
შემთხვევაში, შემსყიდველი უფლებამოსილია შეწყვიტოს ხელშეკრულება.
თანხმობის შემთხვევაში, მიმწოდებელს უფლება აქვს ქვეკონტრაქტორს გადასცეს
ხელშეკრულებით გათვალისწინებული სამუშაოების ღირებულების არაუმეტეს
40%-ისა.34

გარემოება: 2020 წელს ასფალტბეტონის საფარის მოწყობის მიზნით,
ელექტრონული ტენდერის საშუალებით, დეპარტამენტსა და შპს „სამკუთხედს“
შორის გაფორმდა 1,748,112 ლარის ღირებულების ხელშეკრულებები.35 გარე
დასტურით მიღებული ინფორმაციის საფუძველზე გაირკვა, რომ
ხელშეკრულებებით გათვალისწინებული სამუშაოები შეასრულა
ქვეკონტრაქტორმა,36 რომლის აყვანის შესახებ მიმწოდებელს არ ჰქონდა
დეპარტამენტის თანხმობა. აღსანიშნავია, რომ ქვეკონტრაქტორი კომპანია
დაფუძნებულია ხელშეკრულების გაფორმებამდე 5 თვით ადრე, შესაბამისად
სამუშაოები აწარმოა გამოუცდელმა კომპანიამ. ამასთანავე, ერთი
ხელშეკრულების ფარგლებში − 86 დღით, ხოლო მეორის შემთხვევაში 166 დღით
დააგვიანა მიმწოდებელმა სამუშაოების შესრულების ვადა.

დასკვნა დეპარტამენტის მიერ სახელმწიფო შესყიდვების შესახებ ხელშეკრულებებზე
არასათანადო კონტროლის შედეგად, ხელშეკრულების დარღვევით, სამუშაოებს
აწარმოებდა ქვეკონტრაქტორი. ამასთანავე, ჯამში, 1,748,112 ლარის ღირებულების
ორი ინფრასტრუქტურული პროექტი დაგვიანებით შესრულდა.

34 ხელშეკრულება სახელმწიფო შესყიდვების შესახებ მუხლი 11.
35 ხელშეკრულება N245, 20.11.2020წ და ხელშეკრულება N262, 18.12.2020წ.
36 შპს „უსაფრთხო გზა“.

რეკომენდაცია N6 დეპარტამენტმა შეიმუშაოს ისეთი შიდა კონტროლის სისტემა, რომელიც
უზრუნველყოფს ხელშეკრულების პირობების დარღვევით ქვეკონტრაქტორის
საქმიანობას, რაც უზრუნველყოფს ინფრასტრუქტურული პროექტების დროულ
და ხარისხიან შესრულებას.

2.4 ტრანსპორტის ხარჯები

2.4.1 მძიმე ტექნიკის
ტექმომსახურებაში არსებული
ნაკლოვანებები

კრიტერიუმი: შემსყიდველი ორგანიზაცია ვალდებულია რაციონალურად და
საქართველოს სახელმწიფო ინტერესების გათვალისწინებით განახორციელოს
შესყიდვები მისთვის გამოყოფილ ასიგნებათა ფარგლებში.37 შემსყიდველი
ვალდებულია შესრულებული სამუშაოს და მისი ამსახველი დოკუმენტაციის
შემოწმების და დადასტურების შემდგომ განახორციელოს მიმწოდებლისათვის
ანაზღაურების გაცემა, ხელშეკრულებით განსაზღვრული ოდენობით.

გარემოება: 2020 წელს საავტომობილო გზების დეპარტამენტმა საკუთრებაში
არსებული ავტომანქანების ტექნიკური მომსახურება შეისყიდა ტენდერის
საშუალებით,38 სატენდერო პირობები ითვალისწინებდა ორგანიზაციის ბალანსზე
რიცხული მძიმე ტექნიკის ტექმომსახურებას და საჭიროების შემთხვევაში,
სათადარიგო ნაწილების შეცვლას პრეისკურანტში მითითებული ჩამონათვალისა
და ფასების შესაბამისად. გამარჯვებულთან – შპს „რეპაირ სერვისთან“
გაფორმებული ხელშეკრულების საკასო ხარჯმა შეადგინა 300,000 ლარი.
აუდიტის ჯგუფმა, ხელშეკრულებით გათვალისწინებული სამუშაოების
შესრულების შემოწმების მიზნით, შეისწავლა შესრულების ამსახველი
დოკუმენტაცია, მათ შორის, პრეისკურანტისა და შესრულებული სამუშაოების
მიღება-ჩაბარების აქტების შედარების გზით. აღნიშნულით დადგინდა, რომ
პრეისკურანტში მითითებული ღირებულებები განსხვავდება მიღება-ჩაბარების
აქტში არსებული ღირებულებისაგან. შედეგად, დეპარტამენტმა მიმწოდებელს
ზედმეტად აუნაზღაურა 7,363 ლარი. აღსანიშნავია, რომ აუდიტის მიმდინარეობის
პერიოდში დეპარტამენტმა უზრუნველყო ბიუჯეტში თანხის სრულად
დაბრუნება.

დასკვნა დეპარტამენტში არსებული შიდა კონტროლის სისუსტის შედეგად, მძიმე
ტექნიკის მომსახურების ხელშეკრულების შესრულებაში დაშვებულ იქნა
უზუსტობანი, რის გამოც ბიუჯეტიდან ზედმეტად იქნა გადახდილი 7,363 ლარი.

37 „სახელმწიფო შესყიდვების შესახებ“ საქართველოს კანონის მე-7 მუხლის მეორე პუნქტის „ა“ ქვეპუნქტი.
38 NAT190024312.

რეკომენდაცია N7 დეპარტამენტმა შეიმუშაოს და დანერგოს ისეთი  კონტროლის მექანიზმი,
რომელიც უზრუნველყოფს ტექნიკის მომსახურების პროცესის წარმართვას
ხელშეკრულებით გათვალისწინებული მოთხოვნების შესაბმისად, რათა თავიდან
იქნეს არიდებული საბიუჯეტო სახსრების ზედმეტი ხარჯვა.

